
S L U Ţ B E N E   N O V I N E 

Četvrtak, 21. 11. 2024. KANTONA SARAJEVO Broj 46 - Strana 19 

 

(6) Učestvovanje sekretara škole u raspravi je dopušteno uz 

odobrenje predsjednika školskog odbora. 

(7) U slučaju spriječenosti sekretara škole da vodi zapisnik na 

sjednici, zapisnik vodi predstavnik radnika u školskom 

odboru, a isti na sljedećoj sjednici parafira sekretar škole, 

kojom prilikom ima i mogućnost primjene mehanizma 

upozorenja iz stava (1) ovog člana. 

(8) Zapisnik iz stava (5) ovog člana sadrţi imena članova 

školskog odbora i drugih lica koja su prisutna sjednici, 

pitanja o kojima se raspravlja tokom sjednice školskog 

odbora, kao i sve donesene odluke i zaključke. 

(9) Zapisnike i svaku stranicu potpisuje predsjednik školskog 

odbora, odnosno predsjedavajući sjednice, kao i lice koje 

vodi zapisnik. 

Član 18. 

(Regulisanje ostalih pitanja bitnih za rad školskog odbora) 

Druga pitanja koja nisu regulirana ovim pravilnikom, a 

koja se odnose na rad školskog odbora, bit će regulisana 

Poslovnikom o radu školskog odbora, a u skladu sa zakonom. 

Član 19. 

(Prestanak vaţenja ranijih propisa) 

Danom stupanja na snagu ovog pravilnika prestaju da 

vaţe Pravilnik o izboru, nadleţnostima i načinu rada školskih 

odbora osnovnih škola Kantona Sarajevo ("Sluţbene novine 

Kantona Sarajevo", br. 35/17 i 13/23) i Pravilnik o izboru, 

nadleţnostima i načinu rada školskih odbora srednjih škola 

Kantona Sarajevo ("Sluţbene novine Kantona Sarajevo", br. 

42/17, 23/18 i 13/23). 

Član 20. 

(Stupanje na snagu) 

Ovaj pravilnik stupa na snagu narednog dana od dana 

objavljivanja u "Sluţbenim novinama Kantona Sarajevo". 

